
Haitian Creole 

 

Pou Piblikasyon Imedya: 6/14/2016 GOUVÈNÈ ANDREW M. CUOMO
State of New York | Executive Chamber 
Andrew M. Cuomo| Gouvènè 

 
GOUVÈNÈ CUOMO ANONSE CHWA ITILIZASYON KONEKSYON CHEMEN 

PATAJE POU NOUVO PON NY 
 

Akomode itilizasyon bisiklèt ak pyeton, ansanm avèk karakteristik 
Nouvo espas pakin ansanm avèk etablisman pou vizitè  

 
Yo te chwazi “Alternatiif F” ki favorize kominote a kòm konsepsyon 

 
Gouvènè Andrew M. Cuomo jodia te anonse ke yo te chwazi yon konsepsyon final pou 
konesyon chemen itilizasyon pataje nouvo Pon NY. Selesyon konsepsyon final Thruway 
a – batize “Alternatif F” – te chwazi apre yon revizyon apwofondi sou enpak li ansanm 
avèk benefis yo nan kominote lokal yo. Chemen itilizasyon pataje a pral lokalize sou 
pati nò nan nouvo Pon NY la, ansanm avèk pwen final li nan sid Nyack ak Tarrytown 
pral akomode koneksyon bisiklèt ak pyeton, e lap gen ladan nouvo espas pakin ansanm 
avèk etablisman pou vizitè. 
 
“Nouvo Pon NY la se yon pwojè transfòmasyon ki pral fè vwayaj vin pi ansekirite ak pli 
efikas pou rezidan ansanm avèk vizitè yo. Pwosesis pou chwazi chemen koneksyon 
itilizasyon pataje montre pwogrè ke yo ka reyalize lè nou konsantre sou angajman 
kominotè epi bay rezilta pou moun nou reprezante,” Gouvènè Cuomo te deklare. 
“Adiksyon kominotè sa yo pral rann li pi fasil pou siklis ak pyeton yo pran avantaj sou 
nouvo pon an, epi ajoute nouvo ekipman sou toulède pati yo nan Hudson. Anons jodia 
bay yon lòt adisyon sou vizyon anjeneral nouvo Pon NY la an yon rezo enfrastrikti 
21yèm syèk.”  
 
Karakteristik Konsepsyon “Alternatif F” : 
Apre kòmantè kominote a sou aliyman chemen itilizasyon pataje a nan konte Rockland 
ak Westchester, Gouvènè Cuomo te mande New York State Thruway Authority pou 
evalye altènatif ki te fini nan Interchange 10 epi bay distans sibstansyèl apati katye 
rezidansyèl ki toupre Sid Nyack. 
 
Nan fen pati konte Rockland nan chemen itilizasyon pataje, yon espas paking pou 54 
veyikil ak estasyon konfò pral konstwi sou yon teren vid nan seksyon sidès Interchange 
10 nan Sid Nyack. Chofè yo pral gen aksè a espas pakin nan apati wout 9W. Nan kad 
plan an, ranp aksè sou direksyon sid Thruway a apati Sid Broadway pral fèmen nan 
fason pèmanan. Toutfwa, chofè yo pral toujou gen aksè a direksyon nò ak sid nan 
Thruway a apati Wout 9W. 
 
Nan fen pati chemen itilizasyon pataje a nan Westchester, yon espas 30-pakin, paviyon 
vizitè ak espas pou chita anplennè pral disponib sou pwopriyete nò Interstate 87/287 

Thruway a, ki adjasan a Interchange 9 nan Tarrytown e nouvo etablisman antretyen 
Thruway a te rekonstwi nan kad pwojè ranplasman pon an. Nan wikenn ak nan lè ki pa 
gen travay, 105 lòt espas pakin pral disponib pou piblik la.  
 
Konstriksyon sou chemen ki relye Konte Rockland ak Westchester prevwa pou l 
kòmanse nan 2017, e li prevwa pou ouvè anmenmtan avèk achèvman nouvo travè Pon 
NY la nan 2018. Depans total pou enplemante Altènatif F la se apeprè $16 milyon dola. 
 
Administrasyon Federal Highway, Depatman Transpòtasyon Eta New York ansanm 
avèk Thruway Authority te sèvi kòm ko-ajans prensipal sou evalyasyon anviwonmantal 
e kolektivman yo te detèmine ke “Alternatif F” pa tap genyen okenn enpak enpòtan ke 
yo pat idantifye anvan nan deklarasyon enpak anviwonmantal pwojè a.  
 
Nan mwa Mas, twa ajans yo te òganize ansanm yon Evalyasyon Anviwonmantal pòt 
louvri / odyans pibikk nan Sleepy Hollow ak Sid Nyack, kote plis pase 180 moun te 
patisipe; otorite yo te aksepte kòmantè tou atravè imèl ak faks jiska nan dat 1ye avril. 
 
Direktè Egzekitif pa Entèrim Thruway Authority Bill Finch te deklare: "Solisyon 
inove, sansib kap travay pou kominote lokal yo se sa nap chèche nan sektè piblik la. 
Alternative F gen yon paking dedye ki andeyò lari a, ogmante sekirite ak aksè e 
anmenmtan, pa entèfere avèk pwochen inisyativ planifikasyon lokal yo. Lè li ouvè, 
chemen itilizasyon pataje a pral ofri yon nouvo fason enteresan pou moun yo travèse 
Hudson River.” 
 
Administratè FHWA Gregory G. Nadeau te deklare: “Apati premye komansman l, 
pwojè nouvo Pon NY la te montre jesyon anviwonman. Travay ke New York State 
Thruway Authority, Depatman Transpòtasyon Eta New York ansanm avèk Manadjè 
pwojè a te fè pou asire ke Alternative F reponn a tout egzijans federal yo pa gen anyen 
enkwayab, e li pral sèvi kòm yon gwo egzanp pou pwojè tout gwosè pou ane kap vini 
yo.” 
 
Majistra Sid Nyack Bonnie Christian te deklare: “Sa se yon nouvèl fòmidab pou 
kominote nou an. Alternative “F” te jwenn gwo sipò rezidan nou yo e nou kontan anpil 
avèk rezilta sa a. Nan non Sid Nyack, Mwen di Gouvènè Cuomo ansanm avèk ekip 
Thruway a mèsi poutèt yo te koute nou —epi pran aksyon sou —preyokipasyon nou 
yo.”  
 
Majistra Tarrytown Drew Fixell te deklare: “Nou pa ka tann ouvèti chemen itilizasyon 
pataje sa e nou eksite pou nou antisipe ke ekipman sa pral bay yon eksperyans 
agreyab pou rezidan, vizitè ansanm avèk biznis nou yo.” 
 
Enfòmasyon sou Nouvo Pon New York la 
Nouvo Pon NY la pral genyen wit vwa trafik, kat vwa pou ijans ak sistèm modèn 
sipèvizyon trafik sa vle di mwens konjesyon pou otomobilis yo. Kontwòl trafik dènye kri 
ak bon jan kalite sistèm strikti pral vle di ke pon an pa bezwen okenn gwo reparasyon 
nan strikti pou 100 ane. Pon a doub pasaj la pral egalman gen ladan yon vwa pou 
bisiklèt ak pyeton ansanm avèk sis zòn obsèvasyon panoramik sou travè a. 
 
Sou direksyon Gouvènè Cuomo, nouvo pasaj la te konstwi pou l pare pou mas 

transpòtasyon an, kidonk li pral anmezi pou akomode tranzit rapid otobis, tren komèsyal 
oswa tren pou pasaje nan lavni.  
 
Pri total pou pwojè nouvo Pon NY la se $3.98 milya. Se Tappan Zee Constructors, LLC 
(TZC) ki fè plan an epi ki konstwi pon an. Yo se yon konsòsyòm kèk nan antrepriz 
konsepsyon plan, jeni ak konstwiksyon yo pi byen konnen nan lemonn epi ki gen pi bon 
repitasyon, tankou Fluor, American Bridge, Granite, and Traylor Bros., ansanm ak 
prensipal antrepriz konsepsyon plan HDR, Buckland & Taylor, URS and GZA. Tappan 
Zee Constructors nan tèt ansanm sou pwojè a avèk yon ekip anplwaye New York State 
Thruway Authority ak Depatman Transpò Eta a. 
 
Kontra konsepsyon konstriksyon an pou Nouvo Pon New York la pral ede kenbe pwojè 
a sou bidjè epi alè, paske risk finansye ki asosye yo avèk pifò depasman nan pri oswa 
delè nan pwogramasyon an se responsabilite kontraktè a olye moun kap peye taks yo. 
 
Pami anpil lòt etap enpòtan nan pwojè a te gen ladan: adopsyon yon nouvo lejislasyon 
konstriksyon-konsepsyon; negosyasyon yon akò kontra travay avèk sendika 
konstriksyon yo; aksyon san parèy pou pwoteje anviwonman ak sovgade rezidan yo; 
rekòmandasyon yon panèl lidè lokal ak ekspè nan transpòtasyon pou yon plan konplè 
opsyon transpò piblik pou rejyon an; ak plis pase 800 reyinyon avèk kominote lokal yo 
ansanm avèk entèvenan yo, sa ki gen ladan plis pase 40,000 etidyan. 
 
Byen bonè ane sa, Gouvènè Cuomo te annse nan bidjè eta 2016-17 alokasyon $700 
milyon pou Thruway Authority pou bloke tòll sou tout Thruway a, enkli PonTappan Zee, 
jiska omwen nan ane 2020. 
 
Nan kad efò sansibilizasyon ankou pwojè a, ekip nouvo Pon NY la pral òganize de 
reyinyon pou mete ajou kominote a sou dènye pwogrè konstriksyon ansnam avèk sa ki 
pral fèt. Apre yon videyo prezantasyon, yon komite ki gen ladan reprezantan Thruway 
Authority ansanm avèk manm prensipal konstriktè nan Tappan Zee pral reponn kesyon 
patisipan yo. 
 
Madi 14 Jen: 
Washington Irving School 
103 S. Broadway 
Tarrytown, NY 10591 
 
Mèkredi 15 Jen: 
Lekòl Segondè Nyack  
360 Christian Herald Road 
Upper Nyack, NY 10960 
 
Wap jwenn foto wo kalite, ak kontrandi ak videyo pwojè konstriksyon an disponib la. 

